
 «Манас» эпосунда Манастын   ата-бабалары жөнүн-

дө кызыктуу баяндоолор  бар. Бул багытта манастаануу-

чулар ушул кезге чейин да изилдөөлөрдү жүргүзүшүп, өз 

ойлорун билдиришкен. Кыргыздардын өткөн доорлордо эле 

кеңири аймактарга тарап жашоо кечиргендиги тууралуу 

маалыматтар бар. Эпосто аттары кездешкен жер-суу 

аттарына карата изилдөөлөр, түшүндүрмөлөр берилген. 

Сагынбай манасчынын вариантында кыргыздардын көп 

жерлерге тарагандыгы, баштарынан кечирген тагдырла-

ры да айтылып, кызыктуу материалдарды бере алат. Ма-

калада манасчынын Манас баатырдын ата-бабалары туу-

ралуу жана алардын жасаган иштери тууралуу баяндалат. 

Кеңири мейкиндикте жашаган кыргыздардын жашоосу, 

жасаган иштери тарыхый чындык менен дал келет. Бул 

тууралуу тарыхчы окумуштуулардын көз караштарына да 

токтолгондо, тактык жаралат. Белгилүү илимпоз 

Ө.Караев бул багытта өзүнүн олуттуу оюн билдирген. Не-

гизинен эпостогу жер-суу аттары жөнүндө изилдөө жүр-

гүзүү менен өзүбүздүн тарыхыбызды тактоого мүмкүнчү-

лүк ала алабыз.   

Негизги cөздөр: жер-суу аталыштары, географиялык 

ареал, Орол, кыргыз, жылдыз, Кундуз, Талкан, Коросон, 

Алтай, Энесай. 

В эпосе «Манас» есть интересные повествования о  

предках Манаса. Многие манасоведы уже проводили свои 

исследования в этом направлении и высказали свои мнения. 

Есть информации о распространении и проживании кыр-

гызов прошлого века. В эпосе даны понятия и информации 

о топонимах. В варианте манасчи С.Орозбакова есть ин-

тересные данные о распространении кыргызов и о их судь-

бах. В статье описывается о предках Манаса и о их дея-

ниях. Жизнь кыргызов и их деяние совпадает с историей. 

Если обратить внимание на взгляды ученых можно уста-

новить точность. Известный ученый О. Караев высказал 

свое ценное мнение об этом направлении. На основании ис-

следования топонимов мы имеем возможность уточнить 

время и место исторических событий.  

Ключевые слова: Топоним, географический ареал, 

Урал, кыргыз, звезда, Кундуз, Талкан, Коросан, Алтай, 

Енисей 

In the epic of «Manas» there is an interesting story about 

the ancestors of Manas. Manasologists have already conducted 

research in this direction and expressed their opinions. There is 

also an information about the distribution and residence of Kyr-

gyz people in the last century. Moreover, the epic itself contains 

concepts and information about toponyms. The version of the 

manaschi whose name is S.Orozbakov contains interesting data 

on the distribution of the Kyrgyz people and their fate. The arti-

cle describes the ancestors of Manas and their deeds. Therefore 

life of the Kyrgyz people and their actions coincides with history. 

If you pay attention to the views of scientists, accuracy is estab-

lished. A well-known scientist O. Karaev expressed his valuable 

opinion about this direction. Based on the study of toponyms, we 

have the opportunity to clarify the time and place of historical 

events.  

Key words: toponym, geographical area, Ural, Kyrgyz, 

star, Kunduz, Talkan, Korosan, Altai, Yenisei 

 “Манас” эпосундагы жер-суу аттарына талдоо 

жүргүзүү окурмандарга пайдалуу маалыматтарды бе-

рет. Манасчы С.Орозбаковдун вариантында бул ба-

гытта кызыктуу материалдар арбын. Вариантта Ма-

нас баатырдын бала чагын сүрөттөөдөн мурда кыр-

гыздар тууралуу маалымат берген. Номдон Жапет та-

раган. Ушулардын тукуму Кара кан болгон Кара кан-

дан кийин Байгур, Бабыр тараган. Бабырдын уулу 

Түбөй, Түбөйдүн уулу Көгөй, Көгөйдөн Ногой, Шы-

гай тарайт. Кенже иниси Чыйыр – деген болот. Ногой-

дун төрт уулу болот. Ногойдун уулдарынын бет алган 

жагы өрт болду деп айтылат. Бет алган жагы өрт бол-

ду - деген саптардын мааниси, алдынан алыша турган 

адам чыга албаган, беттегенин жеңген баатырлар бол-

гондугун түшүндүрөт. Көп жерлерди багындырган-

дыгын баяндайт. Анжиян менен Кашкардын баарын 

башкарат. Самаркан менен Букардын санатын алат. 

Орол менен Үркүттү, ойдо жаткан чүрчүттү. Дениз-

дин Ноор көлүнө, тегерете үркүттү - деп сүрөттөйт. 

Алтайдын тоосун бет алып, кырк ууру кыргыз уругу 

кытайга барып чаң салган [1]. Жогорудагы маалымат-

тарда кыргыздардын ээлеген жерлеринин кеңири 

мейкиндикти түзөөрүн көрүүгө болот. бул тууралуу 

окумуштуу Э.Абдылдаев “Манас” трилогиясы өзүнүн 

тарыхый өнүгүү процессинде өтө кеңири география-

лык чөйрөдөгү жер-суунун (шаарлар, тоолор, өзөн-

дөр, өрөөндөр ж.б.) реалдуу аттарын чагылдырып 

келгендиктен, топонимдик аттардын көптүгү боюнча 

дүйнөлүк эпикалык эстеликтердин ичинен эч бири 

тең келе албайт. Эпостогу сакталып келген геогра-

фиялык аттарды тарыхый аспектиде ар тараптан те-

рең изилдөө эпостун өзүнүн проблемалуу маселеле-

ринин чечилиши үчүн гана эмес, Кыргызстандын 

жана ага чектеш территориялардын өткөндөгү тары-

хын туура багытта түшүнүү үчүн да табылгыс мате-

риал болуп эсептелет” - деп жазган [2]. Окумуштуу-

нун пикири “Манас” эпосундагы географиялык аттар 

боюнча туура айтылган пикир. Андыктан бул багытта 

терең изилдөө жүргүзүү зарылдыгы жаралат. Кыргыз-

дар көп жерлерди ээлеп, бийлик жүргүзүшкөн. 

Манасчы бул тууралуу оюна келгенди чыгарып, айта 

берген деп айтууга болбойт себеби, кыргыздардын 

Алтайдын тоосун бет алып, кытайга кыргын салганы 

тарыхый чындыктан маалымат берет. IX-X кылым-

дардагы кыргыздардын тарыхы тууралуу окумуштуу, 

тарыхчы Ө. Караев мындай деп жазган: “Эне-Сай 

кыргыздары IX-X кылымдарда чыгышта Манжурия-

дан, батышта Иртыш дарыясына чейин, түштүктө 

Красноярдан Түштүк-Чыгыш Түркстанга чейинки ай-

макты ээлеген ири мамлекетти түзүшкөн.  Алар бул 

мезгилден мурун да, кийин да мындай саясий ийги-

ликке жетишкен эмес, ошондуктан “Манас эпосунун 

алгачкы түптөлүшүндө кыска варианты же анын баш-

кы каарманы жөнүндөгү дастандар 9-кылымдын орто 

чендеринде айтылып калышы ыктымал” [3] - деген 

пикирин билдирет. Окумуштуунун пикиринин да 

олуттуу экендигин манасчынын жогорудагы ыр сап-

тары далилдеп тургандай. Сагынбай Орозбаков туу-

ралуу окумуштуу К.Кырбашев “Сагынбай түшүнүгү 

кенен, кат тааныган араб арибинде жазылган мате-

риалдарды окуй алган өз учурунун билимдүү адамы 

болгон” [4] - деп жазган. Ошондуктан Сагынбайдын 

вариантын окуган адам көптөгөн баалуу материалдар-

ды ала алат деп айтууга болот. Манасчынын сюжет 

куруу чеберчилиги, ыр куруу чеберчилиги да башка 

белгилүү манасчылардан өзгөчөлөнүп айырмаланып 

турарын белгилөөгө  болот [5].  

Эпосто Манастын ата-бабасы “Көгөйдөн дөөлөт 

кайтыптыр” - деп сүрөттөлөт. Бул алардын баштагы-

дай боло албай жатканынан маалымат берет. Кырда 

жүргөн кыргыздарга кытайлар өкмөт болуп, аларга 

зордук-зомбулук көрсөтүшөт. Кыргыздар Кебил жер-

ге барып кеңелишет. Кундуз, Талкан деген жерлерди 

алышат. Баштарына кыйынчылык түшкөндө качкан 

кыргыздар көп болгон. Алар катаган, тейит, катаган-

дын кан Кошою, кыпчактан Кылычбек, Акпай, 

Мамбет деген эрлер болот. Ооп качып баргандарды 

Ооган деп атаган. Тейиттерден Акпай чыгыт. Жүгөрү 

аттуу көзү өтүп кеткен адам тууралуу да эскерилет. 

Эпосто Жүгөрү аттуу каармандар тууралуу ар кайсы 

варианттарда ар түрдүүчө сүрөттөлөт. Биз изилдөө 

жүргүзүп жаткан С.Орозбаковдун вариантында Жү-

гөрү-эпизоддук кейипкер катары сүрөттөлөт. Каны-

кейге күйөөлөп келаткан Манастын кошунун көргөн 

Жүгөрү Кейип шаарын чапканы келаткан кол деп 

ойлоп, Атемирге кабарлаганы тууралуу айтылат.  

Жүгөрү-эпизоддук кейипкер. Котон шаарынын 

балбаны. Бокмурун ашка чакыртып, биринчилерден 

болуп ашка келгени айтылыт [6]. 

Жүгөрү – эпизоддук кейипкер. Тейиш кандын 

тоюнан кийин Кер-Көлдөгү Орго канды көздөй жөнө-

гөн Манастын колунун ичинде аты аталат, кийин 

Көкөтөйдүн ашына келгени айтылыт [7].      

 Жүгөрү - эпизоддук кейипкер. Каракан өлүп эл 

чабылганда Кошой менен бирге жүрүп, Алптын уулу 

Жүгөрүнүн кытайлар менен согушта өлгөнүн Кошой 

Манаска айтат [8]. Эпостун варианттарында бир эле 

каарман ар башка сүрөттөлгөнү да бекер жеринен 

эмес. Бул көлөмдүү улуу эпосубузда катышкан каар-

мандар көп экендиги жана алардын аткарган иште-

ринин ар түрдүүлүгү менен түшүндүрүлөт. С.Орозба-

ковдун кыргыздар тууралуу айткандарын окуп оту-

руп, андагы катышкан каармандар жана жер-суу атта-

ры жөнүндө изилдөө жүргүзгөндө абдан көп маалы-

маттарга ээ болобуз. Кыргыздардын арасында най-

ман, шаңгай деген уруулар болгондугун, Ооганстанда 

беш уруу кыргыз бар экендигин, алардын арасында 

бекзаадалар бар экендигин айтып, манасчы өзү ушул 

маалыматтардын баарын билсеңер, байкап уксаңар, 

көбүңөргө пайдалануу болот деп айтат. Манасчынын 

пикири өтө туура. Кыргыздын бир жагы Коросандын 

четинде Шыгай уругу бардыгы Жерген дарыянын 

бетинде деп баяндайт. Хоросан деген жердин аталы-

шы эпосубузда Коросан деп аталып калган.  

Аягы Ыспан аралы, Балык менен Бадакшанда да 

кыргыздарды кездештирүүгө болот. Кырда жаткан эл-

дин байы да кыргыздар болгондугун, Багдатта да кыр-

гыздар бар экендигин, Букардагы кыргыздар өз тили-

нен айрылып тажик болуп кетишкенин, Урумда жат-

кан түрктөрдүн, өз журтунан азып кетип арап болуп 

кеткенин айтат. Ыстамбулдун улугу да кыргыздын 

уругу болуп саналат. Каңгайда калаган кыргыздар 

калмак болуп куруду - деп манасчы кыргыздардын 

көптөгөн жерлерге тарагандыгын, ошондой эле алар-

дын баштарынан кечирген тагдырлары тууралуу ай-

тат. Бардыгы түрк атанын балдары экендигин 

Алтайдагы казактар түрк, Үркүттө казак дагы түрк, 

Кокон, Ташкен, Маргалаңда жашагандар булар да 

түрк, Түркстан баарыбыздын жерибиз деп сүрөттө-

гөн. Чындыгында кыргыздардын кеңири аймактарда 

жашагандыгы жөн эле жерден айтылбайт. Бул элдин 

башынан өткөн тарыхынан маалымат берет.  

Кундуз (ир. хухане-көөнө, эски: диз-чеп, сепил, 

когон) топоним. Ооганстандын түндүгүндөгү шаар 

жана ага караган аймак. XVII кылымда көптөгөн 

уруусу түн тараптан көчүп барып отурукташкандан 

кийин Кундуз шаарынын чөйрөсүндөгү жер “Катаган 

вилаети” деп аталат. Эпостун айрым вариантында 

“Кундуз, Талкан, жайлаган, Кундуздай кара ат бай-

лаган, Аталык уулу эр Кошой” - деп айтып, негизги 

каармандардын бири Кошойдун ата мекени катары 

баяндалат. Географиялык реалияда Ооганстандын 

түндүгүндөгү шаар жана өрөөн. Талкан-топоним. 

Кыргыздардын катаган уруусу мекендеген жер [9]. 

Ооганстандын түндүгүндөгү шаар). С.Орозбаковдун 

вариантында кыргыздардын тараган жерлери деп 

Анжиян, Кашкар, Самаркан, Букара, Орол, Үркүт, 

Ноор көлү, Алтай, Кебил, Кундуз, Талкан, Ооган, 

Коросан, Ыспан аралы, Балык, Бадакшан, Багдат, 

Букара, Урум, Ыстамбул, Каңгай аттуу жерлердин ат-

тары аталат. Бул географиялык жер аталыштарынын 

эпосто кездешиши жөн эле жерден эмес. Кыргыздар-

дын аты эскерилген жерлерде тарагандыгы жөн эле 

айтылып калган эмес “Кыргыз көппү, жылдыз көп-

пү?” деп айтып жүрүшөт. Кыргыздар өткөн доорлор-

до эле көп жерлерге тарап кеткен болсо, бүгүн да кыр-

гыздар дүйнөнүн көп жерлерине тарап кетишти. Орол 

тоосу географиялык реалияда азыркы Орол (Урал) 

тоосу. Балык топоними кыргыздар менен коңшу жа-

шаган Ооган мамлекетинин чоң шаарларынын бири. 

Өз мезгилинде тарыхтагы белгилүү соода борбору 

болгон. Ооганстандын түндүгүндөгү Балх шаары 

“Манас” эпосунда Балык деген жер аталышы катары 

берилет. 

Кыргыздардын туш-туш жакка тарап кетиши-

нин, эң негизги себеби, алардын баскынчы душман-

дардын чапкынынан соң, бири кетип Алтайга, бири 

кетип Кангайга, бири кетип Иранга, бири түшүп 

кеткен тереңге-деп эпосубузда айтылып калышы да 

далилдеп турат.  Жок болуп кетүү коркунучунан куту-

луу үчүн, тынч жашоо өткөрүү керектигинен туулган 

жерин таштап жер которуп кетүүгө мажбур болуш-

кан. Ф.и.к.,манастаануучу К.Б.Калчакеевдин   “Көкө-

төйдүн ашы” тууралуу изилдөөсүндө  ашты  өткөрүү  

үчүн  ылайыктуу   жер тандоо жана ашка чакырылуу-

чу адамдардын жашаган жерлери тууралуу манасчы-

лардын баяндоолоруна токтолгон. Окумуштуунун   

изилдөөсү  ушул мезгилге чейинки бул  багыттагы  

изилдөөлөрдү  толуктайт [10]. 

С.Орозбаковдун вариантында Манас баатыр тө-

рөлгөндө ага дубана адам ат коюп көздөн кайым бол-

гондон кийин манасчы лирикалык чегинүү жасап 

мындай дейт:  

Айтып турган Сагынбай,  

Алган экен бу кебин, 

Арбактардын өзүнөн, - деп манасчынын айтка-

нына караганда, ар бир манасчы өзүнүн “Манас” эпо-

сун аткарып калуусун касиеттүү түш көрүү менен 

байланыштырышып, түштөрүндө эпостун каарманда-

рынын аян бергендиктерин, айрымдары эпосту атка-

рып жатканда сөздөр өзүнөн-өзү оозуна келе бере 

турганын айтып жүрүшөт. Бирок, эпос тууралуу бил-

беген кыргыз баласы жок деп айтабыз. Ал эми чыгар-

манын толук сюжети тууралуу маалыматы болбогон, 

таланты, шык-жөндөмү жок, эске тутуусу начар адам-

дан манасчы чыгарына шегим бар. Сагынбай манасчы 

өзүнүн “Манас” айтуусуна арбактардын таасири бол-

гондугун айтат. Дээрлик манасчылардын бардыгы өз-

дөрүнүн эпосту аткарып калуусун, чыгармадагы баш-

кы каармандардын колдоосу менен болууда деп тү-

шүндүрүшкөн. Сагынбай манасы түшүндө Семетей 

баатырды көргөндүгүн колдоочусу экендигин айтчу 

экен  

Кетирбейт экен кудайым,  

Кеч-эртели эсинен, 

Жазып жаткан молдосу,  

Жарашкан экен жолдошу, - деп белгилүү фоль-

клорист Ы.Абдырахмановду да жөн эле жерден ырга 

кошпойт. Ы.Абдрахманов жазып алуу иштерин жаны-

на жолдошторун алып алып, чымырканып жүргүзгөн. 

Айта берсем арга жок 

Адабият болбосо, 

Арбактардын акы үчүн 

Ачып муну окусун,  

Ак калпак кыргыз молдосу, - деп өзүнөн кийинки 

билимдүү адамдар окуп, маанисин түшүнсө деп ой-

лонгон. Бүгүнкү күндө манастаануучулардын бири да 

С. Орозбаковдун вариантын окубай өз изилдөөлөрүн 

жүргүзүшпөйт. Себеби, колдо бар варианттардын 

ичинен “Манас” эпосунун көлөмдүүсү, бай мазмунга 

ээси да С.Орозбаковдун варианты. 

Айткан тилим эне тил,  

Акылмандар ойлоп бил  

Аркы атаңыз Түрктүр, 

Анык тили кыргызда  

Аңдай албай жүрүптүр, - деген саптарда чыгар-

маны эне тили кыргыз тилинде айтканын жана түпкү 

атабыз түрк деп айтат. Ассонанстык ыкманы да кеңи-

ри колдонгон.  

Өкмөт берген Ленин, 

Өнөрүн артык билемин 

Өз башыңдын барында, 

Өңкөй кыргыз уругу 

Өмүрүн узун тилегин, 

Өлтүрбөсө кудайым 

Өткөн ата-бабаңдын 

Өнөрүн айтам жудайын [11], - бул саптарда да 

Сагынбай манасчы ассонанстык ыкманы колдонуп, 

Ленинди да ырга кошот. 1917-жылы пролетарлардын 

жол башчысы В.И. Ленин башында турган больше-

виктер партиясы жеңип чыгып, жер-жерлерде совет 

бийлиги орногон. Элдин арасындагы белгилүү та-

ланттардын чыгармаларын жазып алуу иштери да 

ошондон кийин жолго коюлган. Ошол учурда кедей-

кембагал адамдар кеңеш бийлигинен көп жакшы нер-

селерди күтүшкөн.  

Жогорудагы ыр саптары С. Орозбаковго таандык 

ыр куруу чеберчилиги көрсөтөт. Ал өзүнүн ыр сапта-

рын ассанас ыкмасын колдонуп түзгөн. Бул ыкма ыр-

дын уккулуктуулугун арттырат деп айтууга болот.  

Борбордук Азиядагы эң байыркы элдердин бири 

кыргыздар башынан көптөгөн кызыл кыргын согуш-

тарды, кыйынчылыктарды өткөргөн. Жанын сактап 

калуу үчүн жасаган аракети, алардын өздөрү жашаган 

жерлерин таштап, алыс сүрүлүп кетүүсү болгон. Бул 

тууралуу Коомдук Манас академиясынын академиги 

К. Сыдыкованын, “Кыргыздар жана индеецтер” аттуу 

китебинде жазгандарына токтолсок: “Америкадагы 

айрым индеецтердин түбү кара кыргыз. Алар ушул 

алааматтан баш калкалап барып, Американы биринчи 

ачкан, ал жерди түбөлүк мекенден калган түпкүлүк-

түү журт” - деп жазганын Бектур Исаков өзүнүн “Ай-

көл Манастын улуу көчү” аттуу китебинде жазып, 

өзүнүн көз карашы билдирген. Америкалык окумуш-

туу Отто Геринг сиу индеецтеринин арасында эки 

жыл жашагандан кийин бул тилди түрк тили деп 

аныктаган экен. Себеби, алардын өздөрүнүн дээрлик 

көбү түрк тилиндеги сөздөр менен бирдей мааниде 

колдонулат. Айтылышы да, мааниси да окшош сөз-

дөрдүн көптүгү жогорудагыдай тыянак чыгарууга 

алып келген. Бул изилдөөчүлөрдүн кызыгуусун жара-

та тургандыгы шексиз.  

